
UPUTSTVO 
ZA IZVOĐENJE STRUČNE PRAKSE 
na IV godini I ciklusa studija, studijski program „Ekonomija“ 
(sa primjenom od akademske 2020/21. godine)
1. Svrha studentske prakse

Svrha stručne prakse je da se studentima omogući ovladavanje stručnim znanjima te da stečena znanja tokom studija primjene u preduzeću/ustanovi/instituciji u kojoj obavljaju stručnu praksu. Cilj je doprinijeti unapređenju stečenih teorijskih znanja kroz praktičan rad studenata, kako bi se studenti pripremili za tržište rada i rad u poslovnom okruženju, što u konačnici povećava relevantnost stečenih znanja i konkurentnost studenata sa našeg fakulteta, a i doprinosi unapređenju kvalitete studijskog programa.
2. Trajanje studentske prakse

U skladu sa inoviranim studijskim programom «Ekonomija» koji je u primjeni od akademske 2016/2017. godine, studenti imaju obavezu obaviti stručnu praksu u VIII semestru. Studentska praksa nosi 2 ECTS, odnosno 50 radnih sati.

Student je dužan provesti 40 radnih sati u preduzeću/ustanovi/instituciji, a preostalih 10 sati koristi za pisanje dnevnika rada i izvještaja o obavljenoj studentskoj praksi.
Vremenski periodu obavljanja stručne prakse u trajanju od 40 sati ne može biti duži od dvije (2) sedmice od dana otpočinjanja stručne prakse. Po završetku stručne prakse u preduzeću, student mora u roku od 7 dana predati izvještaj o obavljenoj stručnoj praksi i dnevnik rada mentoru na potpis.
Odsustvo sa nastave radi obavljanja stručne prakse u skladu sa predviđenom procedurom se studentima priznaje kao opravdano odsustvo. 
3. Upućivanje studenta na stručnu praksu

Studenti stručnu praksu isključivo mogu obaviti u preduzećima/ustanovama/institucijama sa kojima Ekonomski fakultet Univerziteta u Tuzli ima potpisan ugovor o saradnji - Ugovor o obavljanju studentske prakse (Prilog 1), odnosno u onima koje fakultet objavi na listi partnerskih preduzeća/institucija/ustanova. 
Studenti se na stručnu praksu upućuju "Uputnicom za obavljanje stručnu praksu" (prilog 2), a koju potpisuje mentor stručne prakse na Fakultetu i Dekan Fakulteta. 
U skladu sa Inoviranim studijskim programom „Ekonomija“ koji je u primjeni od akademske 2016/17. godine (tačka 9), mentor stručne prakse je mentor završnog rada studenta.

Uputnicu za obavljanje stručne prakse, zajedno s Uputstvom za stručnu praksu, studenti mogu dobiti u Studentskoj službi Ekonomskog fakulteta u Univerziteta u Tuzli.

4. Verifikacija stručne prakse
Student – praktikant dužan je kao dokaz o završenoj stručnoj praksi dostaviti studentskoj službi sljedeće dokumente:

1. "Dnevnik radnog vremena" (prilog 3), u kojem je ovlaštena osoba preduzeća/ustanove/institucije u kojoj student obavlja stručnu praksu, verificirala potpisom odrađene sate;
2. "Dnevnik rada stručne prakse" (prilog 4) u koji ukratko upisuje opis obavljenih aktivnosti i zadataka, navodi šta je tokom prakse radio i naučio, verificiran od strane mentora iz preduzeća/ustanove/institucije u kojoj je studentska praksa obavljena i mentora sa Fakulteta;
3. "Izvještaj studenta o obavljenoj stručnoj praksi" (prilog 5) u kojem se detaljno navode informacije o poslovanju preduzeća/ustanove/institucije u kojoj je student obavio stručnu praksu;

4. "Potvrda mentora prihvatnog pravnog lica o obavljenoj stručnoj praksi" (prilog 6). Ovu potvrdu, potpisanu i ovjerenu pečatom, izdaje voditelj prakse u preduzeću/ustanovi/institucija po završetku prakse kao dokaz da je student uredno obavio stručnu praksu. Voditelj prakse u preduzeću/ustanovi/instituciji je predstavnik preduzeća (ustanove/institucije) kojeg određuje mjerodavna osoba u tom preduzeću
Na osnovu podnesenih dokumenta, stručna praksa se evidentira u indeks i prijavu studenta, a koju svojim potpisom verificira mentor stručne prakse.

